
Shri Ramapadukastotram

ஶ்ரீராமபாது³காஸ்தோத்ரம்

(ஶ்ரீவேதா³ந்ததே³ஶிகக்ரு’தம்)
ஸந்த:ஶ்ரீரங்க³-ப்ரு’த்²வீஶ-சரணத்ராண-ஶேக²ரா: ।
ஜயந்தி பு⁴வந-த்ராணபத³பங்கஜ-ரேணவ: ॥ 1॥
வந்தே³ விஷ்ணுபதா³ஸக்தம் தம்ரு’ஷிம் தாம் ச பாது³காம் ।
யதா²ர்தா² ஶட²ஜித்ஸம்ஜ்ஞா மச்சித்தவிஜயாத்³யயோ: ॥ 2॥
வந்தே³ தத்³ரங்க³நாத²ஸ்ய மாந்யம் பாது³கயோர்யுக³ம் ।
உந்நதாநாமவநதி: நதாநாம் யத்ர சோந்நதி: ॥ 3॥
ப⁴ஜாம: பாது³கே யாப்⁴யாம் ப⁴ரதஸ்யாக்³ரஜஸ்ததா³ ।
ப்ராய: ப்ரதி-ப்ரயாணாய ப்ராஸ்தா²நிகமகல்பயத் ॥ 4॥
ப்ரஶஸ்தே ராமபாதா³ப்⁴யாம் பாது³கே பர்யுபாஸ்மஹே ।
ஆந்ரு’ஶம்ஸ்யம் யயோராஸீதா³ஶ்ரிதேஷ்வநவக்³ரஹம் ॥ 5॥
அதீ⁴ஷ்டே பாது³கா ஸா மே யஸ்யா:ஸாகேதவாஸிபி: ⁴ ।
அந்வயவ்யதிரேகாப்⁴யாமந்வமீயத வைப⁴வம் ॥ 6॥
பாஹி ந: பாது³கே யஸ்யா: விதா⁴ஸ்யந்நபி⁴ஷேசநம் ।
ஆபி⁴ஷேசநிகம் பா⁴ண்ட³ம் சக்ரே ராம: ப்ரத³க்ஷிணம் ॥ 7॥
அபி⁴ஷேகோத்ஸவாத்தஸ்மாத்³யஸ்யா நிர்யாதநோத்ஸவ: ।
அத்யரிச்யத தாம் வந்தே³ ப⁴வ்யாம் ப⁴ரததே³வதாம் ॥ 8॥
நமஸ்தே பாது³கே பும்ஸாம் ஸம்ஸாரார்ணவஸேதவே ।
பதா³ரோஹஸ்ய வேதா³ந்தா: வந்தி³வைதாலிகா:ஸ்வயம் ॥ 9॥
ஶௌரே: ஶ‍்ரு’ங்கா³ரசேஷ்டாநாம் ப்ரஸூதிம் பாது³காம் ப⁴ஜே ।
யாமேஷ பு⁴ங்க்தே ஶுத்³தா⁴ந்தாத்பூர்வம் பஶ்சாத³பி ப்ரபு: ⁴ ॥ 10॥
அக்³ரதஸ்தே க³மிஷ்யாமி ம்ரு’த்³நந்தீ குஶ-கண்டகாந் ।
இதி ஸீதாऽபி யத்³வ்ரு’த்திம் இயேஷ ப்ரணமாமி தாம் ॥ 11॥

ஶௌரே:ஸஞ்சாரகாலேஷு புஷ்பவ்ரு’ஷ்டிர்தி³வஶ்ச்யுதா ।
பர்யவஸ்யதி யத்ரைவ ப்ரபத்³யே தாம் பதா³வநீம் ॥ 12॥
பாந்து வ: பத்³மநாப⁴ஸ்ய பாது³காகேலிபாம்ஸவ: ।
அஹல்யாதே³ஹநிர்மாணபர்யாயபரமாணவ: ॥ 13॥
ஶ்ருதீநாம் பூ⁴ஷணாநாம் தே ஶங்கே ரங்கே³ந்த்³ரபாது³கே ।
மித:²ஸங்க⁴ர்ஷஸஞ்ஜாதம் ரஜ: கிமபி ஶிஞ்ஜிதம் ॥ 14॥
உத³ர்சிஷஸ்தே ரங்கே³ந்த்³ரபதா³வநி ப³ஹிர்மணீந் ।
அந்தர்மணிரவம் ஶ்ருத்வா மந்யே ரோமாஞ்சிதாக்ரு’தீந் ॥ 15॥
முக²பா³ஹூரூபாதே³ப்⁴யோ வர்ணாந் ஸ்ரு’ஷ்டவத: ப்ரபோ:⁴ ।
ப்ரபத்³யே பாது³காம் ரத்நைர்வ்யக்தவர்ணவ்யவஸ்தி²திம் ॥ 16॥
ப்ரபத்³யே ரங்க³நாத²ஸ்ய பாது³காம் பத்³மராகி³ணீம் ।
பதே³கநியதாம் தஸ்ய பத்³மவாஸாமிவாபராம் ॥ 17॥
ப³த்³தா⁴நாம் யத்ர நித்யாநாம் முக்தாநாமீஶ்வரஸ்ய ச ।
ப்ரத்யக்ஷம் ஶேஷஶேஷித்வம் ஸா மே ஸித்³‍த்⁴யது பாது³கா ॥ 18॥
வந்தே³ கா³ருத்மதீம் வ்ரு’த்த்யா மணிஸ்தோமைஶ்ச பாது³காம் ।
யயா நித்யம் துலஸ்யேவ ஹரிதத்வம் ப்ரகாஶ்யதே ॥ 19॥
ஹரிணா ஹரிநீலைஶ்ச ப்ரதியத்நவதீம் ஸதா³ ।
அயத்நலப்⁴யநிர்வாணாமாஶ்ரயே மணிபாது³காம் ॥ 20॥
ஶௌரே: ஶுத்³தா⁴ந்தநாரீணாம் விஹாரமணித³ர்பணம் ।
ப்ரஸத்தேரிவ ஸம்ஸ்தா²நம் பத³த்ராணமுபாஸ்மஹே ॥ 21॥
கல்யாணப்ரக்ரு’திம் வந்தே³ ப⁴ஜந்தீம் காஞ்சநஶ்ரியம் ।
பதா³ர்ஹாம் பாது³காம் ஶௌரே: பத³ ஏவ நிவேஶிதாம் ॥ 22॥
ஸ்ரு’ஷ்டம் பூ⁴மாவநந்தேந நித்யம் ஶேஷஸமாதி⁴நா ।
அஹம் ஸம்பா⁴வயாமி த்வாமாத்மாநமிவ பாது³கே ॥ 23॥
ப்ரபத்³யே பாது³காரூபம் ப்ரணவஸ்ய கலாத்³வயம் ।
ஓந்தம் மிதமித³ம் யஸ்மிந் அநந்தஸ்யாபி தத்பத³ம் ॥ 24॥
அணோரணீயஸீம் விஷ்ணோர்மஹதோऽபி மஹீயஸீம் ।
ப்ரபத்³யே பாது³காம் நித்யம் தத்பதே³நைவ ஸம்மதாம் ॥ 25॥

உத³க்³ரயந்த்ரகாம் வந்தே³ பாது³காம் யந்நிவேஶநாத் ।
உபர்யபி பத³ம் விஷ்ணோ: ப்ரத்யாதி³ஷ்டப்ரஸாத⁴நம் ॥ 26॥
ஸூசயந்தீம் ஸ்வரேகா²பி⁴ரநாலேக்²யஸரஸ்வதீம் ।
ஆலேக²நீயஸௌந்த³ர்யாமாஶ்ரயே ஶௌரிபாது³காம் ॥ 27॥
கலாஸு காஷ்டா²மாதிஷ்ட²ந் பூ⁴ம்நே ஸம்ப³ந்தி⁴நாமபி ।
பாது³கா ரங்க³து⁴ர்யஸ்ய ப⁴ரதாராத்⁴யதாம் க³தா ॥ 28॥
விதௌ⁴ ப்ரவ்ரு’த்தே யத்³த்³ரவ்யம் கு³ணஸம்ஸ்காரநாமபி:⁴ ।
ஶ்ரேயஸ்ஸாத⁴நமாம்நதம் தத்பத³த்ரம் ததா²ஸ்து மே ॥ 29॥
ப்ரதிஷ்டா²ம் ஸர்வசித்ராணாம் ப்ரபத்³யே மணிபாது³காம் ।
விசித்ரஜக³தா³தா⁴ரோ விஷ்ணுர்யத்ர ப்ரதிஷ்டி²த: ॥ 30॥
ப்ரபத்³யே பாது³காம் தே³வீம் பரவித்³யாமிவ ஸ்வயம் ।
யாமர்பயதி தீ³நாநாம் த³யமாநோ ஜக³த்³கு³ரு: ॥ 31॥
உபாக்²யாதம் ததா²த்வேந வஸிஷ்டா²த்³யைர்மஹர்ஷிபி: ⁴ ।
உபாயப²லயோ: காஷ்டா²முபாஸே ராமபாது³காம் ॥ 32॥
ஜயதி யதிராஜஸூக்திர்ஜயதி முகுந்த³ஸ்ய பாது³காயுக³ளீ ।
தது³ப⁴யத⁴நாஸ்த்ரிவேதீ³மவந்த்⁴யயந்தோ ஜயந்தி பு⁴வி ஸந்த: ॥ 33॥
இதி ஶ்ரீவேதா³ந்ததே³ஶிகக்ரு’தம் ஶ்ரீராமபாது³காஸ்தோத்ரம் ஸம்பூர்ணம் ।

